
Врз основа на член 17 став (7) од Законот за вработените во јавниот сектор („Службен весник на Република Македонија“, бр.27/14, 199/14 и 27/16), директорот на Управата за јавни приходи, донесе 

ПРАВИЛНИК
за изменување и дополнување на Правилникот за внатрешна организација 
на Управата за јавни приходи

Член 1


Во Правилникот за внатрешна организација на Управата за јавни приходи, бр.01-6477/1 од 31.10.2016 година и бр. 01-2187/1 од 24.02.2017 година, во делот II, во членот 3, во ставот 2, во третиот пасус, бројот во заградата „33“, се заменува со бројот „34“, а зборовите: „триесет и три“, се заменуваат со зборовите: „триесет и четири“.
Член 2


Во членот 4, во точката 3,  во потточката 3.8, по потточката б), се додава нова потточка в), која гласи: „в) Оддел за меѓународна размена на информации“.


Во потточката 4.5, називот на организациската единица во потточката б), се менува и гласи: „б) Оддел за соработка со други органи“.

Член 3

Во делот III, во членот 11, во точката 3.8. Сектор за меѓународна соработка, ставот 2 се менува и гласи: „Работите и задачите на Секторот за меѓународна соработка се вршат во 3 (три) оддели, како внатрешни организациски единици, и тоа: Оддел за меѓународна соработка, Оддел за модернизација и Оддел за меѓународна размена на информации“.


По потточката б), се додава нова потточка в), која гласи:

„ в) Оддел за меѓународна размена на информации

Одделот за меѓународна размена на информации ги врши работите што се однесуваат на: изготвување и ажурирање на процедурите, упатствата и прирачниците за соработка и размена на информации врз основа на склучени меѓународни договори; следење на законите и меѓународната регулатива поврзана со размена на информации; соработка со други државни органи и покренување на иницијатива за склучување на меѓународни договори за соработка и размена на информациии; учество во склучување на билатерални договори за соработка со други даночни администрации и меѓународни организации во врска со размена на информации; водење и ажурирање на регистар на овластени лица за контакт и размена на податоци со други даночни органи; известување на други даночни органи за овластените лица за контакт и размена на податоци; спроведување на размена на информации по барање, постапување по барања на информации од други даночни органи и обезбедување на информации од други даночни органи; спроведување на спонтана размена на информации; спроведување на автоматска размена на информации; соработка и комуникација со други даночни органи во постапка на взаемно договарање; соработка и комуникација со други даночни органи во постапки за помош при наплата на даноци; водење на евиденција во врска со остварени размени на информации со други даночни органи; изготвување на информации и извештаи во врска со соработката и размената на информации со други даночни органи.“
Член 4


Во точката 4.5. Генерален даночен инспекторат, во ставот 2, зборовите: „и меѓународна размена на информации“, се бришат.

Потточката б), се менува и гласи:

„ б) Оддел за соработка со други органи 
Одделот за соработка со други органи ги врши работите што се однесуваат на: изготвување и ажурирање на процедури и упатства за размена на информации со други органи; учество во склучување на меморандуми за соработка и размена на информации со други органи и институции; иницијатива за унапредување на соработката со други државни органи за цели на контрола; постапување по примени барања за соработка и размена на информации од други државни органи; соработка и обезбедување на информации од други државни органи за цели на контрола; следење на законите и другите подзаконски акти од областа на даноците и другите јавни давачки;  изработување и ажурирање на упатства,процедури и прирачници од контрола; изготвување на извештаи и информации од контрола и извршување работи согласно Законот за даночна постапка и процедури и упатства од надлежност на Инспекторатот, како и законите што ги уредуваат одделни видови на даноци.“

Член 5

Во членот 15, зборовите: „Мобилниот даночен шалтер“, се заменуваат со зборовите: „Даночниот шалтер“.
Член 6

Овој правилник влегува  во  сила со денот на објавувањето на огласна табла/интранет на УЈП, а ќе се објави и применува по добиената согласност од Министерството за информатичко општество и администрација.

